
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
հուլիսի 2013 թվականի N        - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2002 ԹՎԱԿԱՆԻ ՄԱՅԻՍԻ 2-Ի N 726-Ն ՈՐՈՇՄԱՆ ՄԵՋ
 ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

------------------------------------------------------------------------------------
 
Ղեկավարվելով «Պետական կառավարչական հիմնարկների մասին» Հայաս​տանի Հանրապետության օրենքի 9-րդ հոդվածով և 11-րդ հոդվածի 1-ին մասով Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի մայիսի 2-ի «Հայաստանի Հանրապետության կառավարության աշխատակազմ» պետական կառա​վար​չական հիմնարկ ստեղծելու մասին» N 726-Ն որոշման N 1 հավելվածում կատարել հետևյալ լրացումները`

1) 13-րդ կետը լրացնել նոր «ե» ենթակետով` 

«ե) կառավարությանը և վարչապետին վերապահված լիազորությունների լիարժեք և արդյունավետ իրականացման, քաղաքացիական իրավահարաբերություններին նրանց մասնակցության, կառավարության բնականոն գործունեության, Հայաստանի Հանրապետության վարչապետի հանձնարարությամբ` հանրապետական գործադիր մարմինների աշխատանքների համակարգման ապահովումը:». 

2) 14-րդ կետը լրացնել նոր «ժէ» ենթակետով` 
«ժէ). կառավարությանը և վարչապետին վերապահված լիազորությունների լիարժեք և արդյունավետ իրականացման, քաղաքացիական իրավահարաբերություններին նրանց մաս​նակցության, կառավարության բնականոն գործունեության ապահովման նպա​տա​կով գործադիր իշխանության մարմիններից պահանջում է անհրաժեշտ փաստաթղթեր, հիմնավորումներ, տալիս հանձնարարականներ` փաստաթղթեր, վերլուծական ու տեղե​կատ​վական բնույթի նյութեր, եզրակացություններ նախապատրաստելու համար:»:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության կառավարության 2002 թվականի
 մայիսի 2-ի N 726-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
     1. Իրավական ակտի ընդունման անհրաժեշտությունը
Հայաստանի Հանրապետության Սահմանադրության 87-րդ հոդվածով` Հայաստանի Հանրապետության վարչապետը ղեկավարում է կառավարության գործունեությունը և համակարգում նախարարների աշխատանքը: Սակայն, օրենսդրության և կառավա​րու​թյան գործունեության պրակտիկան ցույց են տալիս, որ կառավարության գործունեու​թյան աշխատանքի կազմակերպման բնագավառում Հայաստանի Հանրապետության կառավարության և Հայաստանի Հանրապետության վարչապետի լիազորությունների իրականացմանը մշտապես ինտենսիվորեն մասնակցում է Հայաստանի Հանրապետության կառավարության աշխատակազմը: 
Հայաստանի Հանրապետության կառավարության աշխատակազմը ապահովում է Հայաստանի Հանրապետության կառավարությանը և Հայաստանի Հանրապետության վար​չապետին վերապահված լիազորությունների լիարժեք և արդյունավետ իրակա​նա​ցումը, քաղաքացիական իրավահարաբերություններին նրանց մասնակցու​թյունը, կառա​վա​րության բնականոն գործունեությունը: Այս առնչությամբ Հայաստանի Հան​րա​պետության կառավարության աշխատակազմը  լիազորությունների իրակա​նաց​ման նպատակով գործադիր իշխանության մարմիններից պահանջում է անհրաժեշտ փաստաթղթեր, հիմնավորումներ, տալիս հանձնարարականներ` փաստաթղթեր, վերլուծական ու տեղեկատվական բնույթի նյութեր, եզրակացություններ նախապատ​րաստելու համար։ 
Այս առումով, ըստ էության Հայաստանի Հանրապետության կառավարության աշխատակազմը Հայաստանի Հանրապետության վարչապետի հանձնարարությամբ համակարգում է հանրապետական գործադիր մարմինների աշխատանքները և արդյունքները ներկայացնում Հայասատանի Հանրապետության վարչապետին: 
2.Ընթացիկ իրավիճակը և խնդիրները
Ներկայուս Հայաստանի Հանրապետության կառավարության աշխատակազմը իրա​​կա​նացնում էր նշված գործառույթները ՀՀ Նախագահի 2007 թվականի հուլիսի    ՆՀ-174-Ն հրամանագրին համապատասխան, սակայն Հայաստանի Հանրապետության կառավա​րու​թյան աշխատակազմի կանոնադրությամբ նշված խնդիրը ամրագրված չէ:
3. Տվյալ բնագավառում իրականացվող քաղաքականությունը

Քաղաքականությունը չի փոխվում:
4.Կարգավորման նպատակը և  բնույթը

Սույն նախագծով ամրագրվում են արդեն իսկ աշխատակազմի կողմից իրակա​նաց​վող խնդիրը և գործառույթը` այն է ՀՀ կառավարության աշխատակազմի կանոնա​դրու​թյամբ կառավարությանը և վարչապետին վերապահված լիազորություն​ների լիարժեք և արդյունավետ իրականացման, քաղաքացիական իրավահարաբերու​թյուն​ներին նրանց մասնակցության, կառավարության բնականոն գործունեության, Հայաստանի Հանրա​պե​տու​թյան վարչապետի հանձնարարությամբ` հանրապետական գործադիր մարմինների աշխատանքների համակարգման ապահովումը: 

5. Նախագծի մշակման գործընթացում ներգրավված ինստիտուտները և անձիք 

Նախագիծը մշակվել է Հայաստանի Հանրապետության կառավարության աշխատակազմի անձնակազմի կառավարման վարչության  կողմից:
6. Ակնկալվող արդյունքը

Նախագծով նախատեսվում է բարձրացնել Հայաստանի Հանրապետության կառավարության աշխատակազմի նշված խնդրի և գործառույթի իրականացման արդյունավետությունը:
Տ Ե Ղ Ե Կ Ա Ն Ք N 1
«Հայաստանի Հանրապետության կառավարության 2002 թվականի

 մայիսի 2-ի N 726-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

«Հայաստանի Հանրապետության կառավարության 2002 թվականի մայիսի 2-ի   N 726-Ն որոշման մեջ լրացումներ կատարելու մասին»  Հայաստանի Հանրապետության կառա​վարության որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանա:

Տ Ե Ղ Ե Կ Ա Ն Ք N 2
«Հայաստանի Հանրապետության կառավարության 2002 թվականի

 մայիսի 2-ի N 726-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի ծախսերի և եկամուտների էական ավելացման կամ նվազեցման մասին
«Հայաստանի Հանրապետության կառավարության 2002 թվականի մայիսի 2-ի   N 726-Ն որոշման մեջ լրացումներ կատարելու մասին»  Հայաստանի Հանրապետության կառա​վարության որոշման նախագծի ընդունմամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:

